ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը

Հայաստանի Հանրապետությունը 2026 թվականին հյուրընկալելու է ՄԱԿ-ի «Կենսաբանական բազմազանության մասին» կոնվենցիայի (CBD) Կողմերի 17-րդ համաժողովը (COP17): Այս իրադարձության նախապատրաստությունը պահանջում է շրջակա միջավայրի նախարարության (այսուհետ Նախարարություն) ակտիվ մասնակցություն միջազգային բնապահպանական միջոցառումներին և հանդիպումներին՝ փորձի փոխանակման, տեխնիկական կարողությունների զարգացման, COP17-ի հաջողության ապահովման, պատշաճ նախապատրաստության և կազմակերպման համար։
2026 թվականին նախատեսված է նախարարության ներկայացուցիչների մասնակցություն ավելի քան 22 առանցքային միջոցառումների, այդ թվում՝ ՄԱԿ-ի հովանու ներքո կազմակերպվող միջոցառումներ և հանդիպումներ, տարածաշրջանային և շրջակա միջավայրի ոլորտին առնչվող հանդիպումներ և պաշտոնական այցեր, շրջակա միջավայրի պահպանության ոլորտում գործող միջգերատեսչական աշխատանքային խմբերի հանդիպումներ և այլն (ցանկը կցվում է)։ Շրջակա միջավայրի նախարարության ղեկավար կազմի և մասնագիտական թիմերի ներգրավվածությունը բնապահպանական միջազգային բարձր մակարդակի միջոցառումներին հնարավորւթյուն կընձեռի ներդրում ունենալ 2026 թվականին Երևանում COP17-ի պատշաճ մակարդակով կազմակերպմանը և մասնագիտական ներուժի զարգացմանը:

Նախարարությանը ՀՀ 2026 թվականի պետական բյուջեով արտասահմանյան գործուղումների համար նախատեսված 4.8 մլն. դրամ հատկացումից այս պահի դրությամբ ծախսվել է ավելի քան 80 տոկոսը։ 

2. Առաջարկվող կարգավորման բնույթը
Առաջարկվում է՝ շրջակա միջավայրի նախարարությանը Կառավորության պահուստային ֆոնդից հատկացնել 73752.2 հազար դրամ՝ նախարարության աշխատակիցների միջազգային բնապահպանական միջոցառումներին մասնակցելու նպատակով արտասահմանյան գործուղումների ծախսերի ապահովման համար։

3. Ակնկալվող արդյունքը

Շրջակա միջավայրի նախարարության աշխատակիցների միջազգային կարևորագույն բնապահպանական միջոցառումներին մասնակցության ապահովում, COP17-ի նախապատրաստման արդյունավետություն՝ փորձի ձեռքբերում և համագործակցության ընդլայնում, ՀՀ միջազգային դերի ուժեղացում՝ բնապահպանական գլոբալ քաղաքականությունում, ներդրումների հնարավորություններ՝ կանաչ տնտեսության և կայուն զարգացման ոլորտում։

4. Նախագծի մշակման գործընթացում ներգրավված ինստիտուտները և անձինք

Շրջակա միջավայրի նախարարություն։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Ներկայացված նախագիծը բխում է՝ Կառավարության 2021-2026թթ. ծրագրի 4.10 բաժնի՝ «շրջակա միջավայրի կառավարման ոլորտում գործող միջազգային կառույցների հետ շարունակական համագործակցությունը, նոր նախաձեռնություններին մասնակցությունը,» ուղղությունից։
